
Kata Pengalo – Ngalo ras Momo 

========================== 
 

Turang ras senina i bas Tuhanta Jesus Kristus, selaku serayan 

Tuhan, ikataken kami mejuah-juah ras Selamat Wari Minggu 

man banta kerina. Man bandu kekelengen kami si sekali enda 

denga erkebaktin i bas gerejanta enda, ikataken kami mejuah-

juah. Kerehenndu nambahi keriahen man banta kerina. I bas 

bena kebaktinta mari dage si dengkehken momo kerna 

perdalanen perpulungen Tuhan, bage pe rencana pelayanen 

gerejanta ku bas wari-wari si reh enda (Ngogeken Momo). 

Kata Penaruh 

=============== 
 

Turang ras senina i bas kekelengen Tuhanta Jesus Kristus. 

Sendah si peringeti me Minggu Reformasi Gereja si ngingetken 

kita kerna perdalinen sejarah gereja si tetap ipelimbarui Tuhan 

arah pendahin bapa-bapa gerejanta, gelah kiniteken perpulungen 

reh dewasana. Arah kebaktin enda, kita pe ipersingetti gelah 

tetap nggit ipake Dibata guna maba pembaharun si mbangun 

kiniteken si reh dewasana i bas gerejanta. Mari dage kita 

mpesikap ukurta ngadap man Dibata si mada gereja. 

 

Erkata Lonceng             (Perp. Tedis) 
 

Rende 

KEE No. 14 : 1, 2, 3 

(Serayan Kebaktin Bengket Ku Mimbar) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Kebaktin Minggu, 01 November 2026 

Minggu XXII Kenca Trinitatis/Minggu Reformasi  

 

3 Votum – Salam                                      (Perp. Tedis) 

L 

 

 

 

 

 

 

P 

I bas gelar Dibata Bapa si erkuasa nandangi kerina doni enda, i 

bas gelar AnakNa Jesus Kristus Takal ni Perpulungen ras i bas 

gelar Kesah si Badia si tetap mpelimbarui gerejaNa. 

Perkuah ate ras dame i bas Tuhan Bapa, ras i bas Tuhanta Jesus 

Kristus nari, i bas kerembaken Kesah si Badia, si ngkawali 

perberkat ras permulihta genduari nari seh rasa lalap. Amin. 

 

Amin ….. Amin ….. Amin …….   (iendeken) 

 

4 Berita Kerna Perbahanen ras Sura-sura Tuhan (Invocatio) 

L “Terpaksa ipulahindu negeri si enggo Kubereken man bandu 

jenari Kubahan kam erdahin guna imbang-imbangndu i bas negeri 

si langa pernah ietehndu, erkiteken rawangKu gurlah desken api si 

la ernimpet-nimpet” (Jeremia 17 : 4). 

 

Erpalasken Kata Dibata enda, sipuji IA alu ras ngendeken :  

KEE No. 129 : 1, 2, 3 

 

5 Pujin Man Tuhan Si Mpelimbarui Geluh Manusia                                         

                                                                                  (Perp. Kundul) 

L 

 

 

 

 

P 

 

L 

 

 

 

P 

 

 

 

Dibatanta la erngadi-ngadi ngepkep dingen mpelimbarui gerejaNa, 

gelah reh dewasana kiniteken perpulungen, dingen reh sikapna 

gereja nehken keleng ate Dibata i tengah doni enda. Pujilah Tuhan 

si negu-negu perdalanen gereja. 

 

Ikataken kami bujur man baNdu Tuhan, terpujilah Kam rasa lalap. 

 

Dibatanta kap Raja si Erdolat, si make anak-anakNa i bas 

mpelimbarui kegeluhen gereja. Kita kerina pe tetap idiloNa jadi 

anak-anakNa guna tetap maba kiniulin kegeluhen gerejaNa. 

 

Ikataken kami bujur man baNdu Tuhan, tetap kami ipakeNdu, jadi 

temanNdu maba kiniulin i bas kegeluhen gereja. Terpujilah Kam 

rasa lalap. 

 



L IA kap Tuhannta, kita me bangsa si ikelengiNa. Marilah kita tetap 

ndengkehken pendiloNa. 
 

Sipuji dage Tuhan si tetap mpelimbarui gerejana alu ngendeken :  

KEE No. 499 : 1, 2 

 

6 Berita Kerna Dosa Manusia                    

L 

 

 

 

 
 

 
 

L 

Dibata tetap ndilo kita anak-anakNa mpelimbarui kegeluhen 

gerejaNa. Adi situlihken ku bas perdalanen geluhta, kuga nge kita 

ngayuken pendilo Dibatanta enda ? Kuga nge ketutusenta i bas 

makeken dirinta guna kiniulin gerejanta ? Marilah kita bengket ku 

bas paksa teneng. 
 

(Paksa Teneng) 
 

Mari si pindo pengalemi dosa idur Dibata nari alu ngendeken :  

KEE No. 390 : 1, 2, 3 

 

7 Berita Pengalemi Dosa                                               (Perp. Tedis)         

L Selaku persuruhen Tuhan aku nehken KataNa man banta si 

ngakuken dosa-dosanta i lebe-lebe Tuhan. Nina Tuhan : 

“Kita enggo erkubang-kubang i bahan dosa, tapi i peridiNa kita 

maka bersih bagi salju. Aminna gia erkiteken dosanta kita enggo 

mbiring bagi tengguang, mulihi kita jadi mbentar bagi kapas” 

(Bdk. Jesaya 1 : 18). 
 

Malem ateta perbahan dosanta enggo ialemi Tuhan. Emaka sipuji 

Tuhan alu ngendeken : KEE No. 454 : 1, 2, 3 

   

8 Kata Dibata                                                             (Perp. Kundul) 

a 

 

 
 

 
 

11:1 

L 

 

11:2 

P 

Marilah sibegiken Kata Dibata si man ogenken ibas Minggu enda 

sini ibuat ibas Kitab 2 Korinti 11 : 1 - 6. Mari siogeken secara 

pegancih ...…. 
 

Paulus dingen rasul-rasul palsu 
 

Ngarap aku maka ola kam megelut erkiteken kebodohen si sitik 

enda! Kugapa pe labo kam megelut.  

 

Mecimberu ateku ngenehen kam e, e me cemburu ate Dibata kap, 

sabap kam enggo kupertunangken bagi sekalak singuda-nguda si 



 

 

11:3 

L 

 

 

11:4 

P 

 

 

 

 

11:5 

L 

 

11:6 

P 

la keliamen man dilaki si Sada e, e me Kristus jine.  

 

Aru ateku perukurenndu tergoda, seh maka ukurndu lanai bulat 

dingen lanai bersih man Kristus, bali ras si Hawa itipu si Iblis alu 

kinipantasenna.   

 

Sabap adi reh kalak man bandu meritaken kerna “Jesus” si lain 

asangken si iberitaken kami, labo kam megelut. Bage pe 

ialokenndu denga ka nge kesah tah pe “berita si mehuli” si lain kal 

ras Kesah Dibata bage pe Berita Si Meriah si ialokenndu i bas 

kami nari! 

 

Kuakap labo aku sitik kal pe ketadingen i bas rasul-rasulndu “si 

mbelin la teralang e”.  

 

Banci jadi kurang beluhku ngerana, tapi labo si e nuduhkenca 

maka kurang pemetehku. Si enda enggo tangkas ibahan kami i bas 

kai-kai pe arah erbage-bage cara. 

  

 

 

 

Ketuahen kalak si megiken Kata Dibata, dingen simakekenca i bas 

geluhna si tep-tep wari, Haleluya. 

 

Ialoi perpulungen alu ngendeken : 

 

Haleluya ….  

 

Haleluya ….  

 

Haleluya …. 

 

 

 

 

 

 

 

 

 



b 

 

c 

 

 

d 

Ertoto guna Khotbah 

 

Khotbah : Habakuk 2 : 1 - 4. 

Tema : “Tetap Ernalem Man Tuhan” 

 

Ertoto kenca khotbah 

 

9 Pengakun Kiniteken                                     (Perp. Tedis) 

 Aku tek man Dibata Bapa si la ersibar kuasaNa, si nepa langit ras 

doni. 

Aku tek man Yesus Kristus anakNa si Tonggal Tuhanta, si jadi 

arah Kesah si Badia, tubuh i dur singuda-nguda nari si so 

keliamen, tergelar si Maria, si ngenanami kiniseran sangana 

pemerintahen Pontius Pilatus, nipakuken ku kayu persilang, mate 

je nari ikuburken, nusur ku doni kematen, peteluwariken enggo 

keke ibas si mate nari, nangkih ku surga, perkundulna arah 

kemuhen Dibata Bapa si la ersibar KuasaNa, je nari reh me IA 

pagi ngeranaken si nggeluh ras si enggo mate.  

Aku tek man Kesah si Badia, janah lit sada Gereja si Badia, 

persadan kalak si Badia, pengalemi dosa, kinikeken kula, 

kegeluhen si rasa lalap.  

Amin.  

 

10 Persembahen                                                           (Perp. Kundul) 

L Sikataken bujur man Tuhan alu mereken persembahen pengataken 

bujurta. Kata Tuhan si jadi palas i bas kita ngendesken 

persembahen ibas Roma 12 : 1a, niNa :  

“O senina-seninangku, nginget perkuah ate Tuhan si mbelin si 

isehkenNa man banta, kupindo man bandu: Endeskenlah kulandu 

man Tuhan saja selaku persembahen si nggeluh rikutken si ngena 

ateNa.”  

 

I bas kita nehken persembahenta, sipuji Tuhan alu ngendeken :  

KEE No. 302 : 1, 2, 3 

 

Pertoton Persembahen ras Syafaat  

 

11 Perpadanen Man Dibata                                           (Perp. Tedis) 

L Turang ras senina, enggo si idah maka Tuhan tetap make kita jadi 

L 

temanNa guna maba kiniulin i bas kegeluhen gerejanta. Nggit nge 

kam makeken dirindu alu tutus ate maba kiniulin i bas gereja 

Tuhan ? 

 

Erpadan kami Tuhan, ertutus ate makeken diri kami, jadi 

temanNdu mbangun kiniulin i bas gerejaNdu. 

 

Perukurendu bali min ras perukuren Kristus Jesus. Alu bage banci 

sidat kai sura-sura Tuhan, kai si mehuli, kai si ngena ateNa, janah 

kai si sempurna. 

 

Erpadan kami o Tuhan, lako netapken ukur kami i bas ndalanken 

sura-sura Tuhan, gelah geluh kami erguna man gerejaNdu. 

 

I bas mpeteguhi perpadanenta man Tuhan ras kita rende arah :  

KEE No. 430 : 1, 2, 3 

 

12 Pertoton Tuhan 

13 Pengutusen ras Pasu-pasu Dibata  

L  Tetaplah kam nggeluh i bas kegeluhen si enggo ipelimbarui Tuhan 

maka ula kam seri ras doni enda. Emaka alokenlah pasu-pasu idur 

Tuhan nari si tetap mpelimbarui geluhndu : 

“Tuhan, sumbul kemalemen ate e gelah sinncukupi keperlunndu 

guna ndalanken si sentudu ras peratenNa. Janah Tuhanlah 

erdahin i bas kam arah Jesus Kristus gelah kam ngelakoken si 

ngena ateNa. Man Kristuslah kemulian seh rasa lalap.” Amin. 

 

  

Ialoi perpulungen alu ngendeken : 
 

A..min     
 

A….min   
 

A  …..min 

 

 SELAMAT HARI MINGGU/SYALOOM….. 

 


